ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ  19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ քաղաքաշինության, տեխնիկական և հրդեհային անվտանգության տեսչական մարմին

	24.03.2022թ.

	
	NՔՏՄ/11.04/4058-22

	Ի պատասխան Ձեր N 01/18/2473-2022 գրության՝ քննարկման  ներկայացված «Հայաստանի Հանրապետության կառավարության 2015 թվականի մարտի  19-ի N 596-Ն         որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ Տեսչական մարմինն առաջարկություններ և դիտողություններ չունի։   

	Ընդունվել է ի գիտություն:



	2. ՀՀ շրջակա միջավայրի նախարարություն
	28.03.2022թ.

	
	N1/04.7/4596-2022

	 Ի պատասխան Ձեր 2022թվականի մարտի 18-ի N01/18/2473 գրության հայտնում եմ, որ «Հայաստանի Հանրապետության կառավարության 2015 թվականի մարտի  19-ի N 596-Ն որոշման մեջ լրացումներ կատարելու մասին» Կառավարության որոշման նախագծի (այսուհետ՝ նախագիծ) վերաբերյալ շրջակա միջավայրի նախարարությունն ունի հետևյալ առաջարկությունները․

1. հաշվի առնելով «Նորմատիվ իրավական ակտերի մասին» օրենքի 17-րդ հոդվածի բովանդակությունը՝ նախագծի 1-ին կետում «Որոշման» բառի փոխարեն առաջարկում եմ նշել որոշման լրիվ անվանումը,

2. նախագծի 2-րդ կետն առաջարկում եմ շարադրել հետևյալ խմբագրությամբ.

«2. Սահմանել, որ սույն որոշման 1-ին կետի պահանջը գործելու է 2024 թվականի դեկտեմբերի 30-ից։»,

3. 2-րդ կետի առաջարկն ընդունելու դեպքում անհրաժեշտություն կառաջանա նախագծի վերնագրի «ԼՐԱՑՈՒՄՆԵՐ» բառը փոխարինել «ԼՐԱՑՈՒՄ» բառով։


	Ընդունվել է, կատարվել են համապատասխան փոփոխություններ:


	

	3. ՀՀ կադաստրի կոմիտե
	25.03.2022թ.

	
	NՍԹ/2968-2022

	      Ի պատասխան Ձեր 2022 թվականի մարտի 18-ի N 01/18/2473-2022 գրության՝ հայտնում ենք, որ «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	 Ընդունվել է ի գիտություն:


	

	4. ՀՀ կրթության, գիտության, մշակույթի և սպորտի նախարարություն
	22.03.2022թ.

	
	N01/20.1/5991-2022

	  ՀՀ քաղաքաշինության կոմիտեի 2022թ մարտի 18-ի N 01/18/2473-2022 գրությամբ ներկայացված «Հայաստանի Հանրապետության կառավարության 2015 թվականի մարտի  19-ի N 596-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը դիտողություններ և առաջարկություններ չունի:


	Ընդունվել է ի գիտություն:

	

	5. ՀՀ ֆինանսների նախարարություն
	30.03.22թ.

	
	                  N01/11.1/5278-2022

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	 Ընդունվել է ի գիտություն:

	

	6. ՀՀ տարածքային կառավարման և ենթակառուցվածքների նախարարություն
	22.03.2022

	
	NԳՍ/14.1/6936-2022

	«Հայաստանի Հանրապետության կառավարության 2015 թվականի մարտի  19-ի №596-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չկան:

	Ընդունվել է ի գիտություն:

	

	7. Երևանի քաղաքապետարան
	

	
	

	Օրենսդրությամբ սահմանված ժամկետում Նախագծի վերաբերյալ առաջարկություններ չեն ստացվել:
	
	

	8.ՀՀ առողջապահության նախարարություն

	22.03.2022

	
	NԱԱ/04/6537-2022

	Ի պատասխան Ձեր 2022 թվականի մարտի 18-ի թիվ 01/18/2473-2022 գրության՝ «Հայաստանի Հանրապետության կառավարության 2015 թվականի մարտի  19-ի N 596-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:

	Ընդունվել է ի գիտություն:


	

	9. ՀՀ արտակարգ իրավիճակների նախարարություն

	24.03.2022

	
	N01/01.1/1837-2022

	  Արտակարգ իրավիճակների նախարարությունը «Հայաստանի Հանրապետության կառավարության 2015 թվականի մարտի  19-ի N 596-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի:

	Ընդունվել է ի գիտություն:


	

	10. Էկոնոմիկայի նախարարություն

	5.04.2022

	
	N01/4770-2022

	Ի պատասխան Ձեր ս. թ. մարտի 21-ի թիվ 01/18/2473-2022 գրության՝ ուսումնասիրելով «Հայաստանի Հանրապետության կառավարության 2015 թվականի մարտի  19-ի N 596-Ն որոշման մեջ լրացումներ կատարելու մասին» ՀՀ կառավարության որոշման նախագիծը, հայտնում ենք, որ ՀՀ էկոնոմիկայի նախարարությունն ընդհանուր առմամբ առարկություններ չունի։

Միաժամանակ առաջարկում ենք հետևյալ դիտարկումները. 

1.     Նախագծի նախաբանում հղում կատարել միայն «Նորմատիվ իրավական ակտերի մասին» օրենքի 34-րդ հոդվածի 1-ին մասին։ 

2.    Նախագծի 1-ին կետը շարադրել հետևյալ խմբագրությամբ. «1. Հայաստանի Հանրապետության կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման (այսուհետ՝ որոշում) մեջ կատարել հետևյալ լրացումները` 1)     որոշմամբ հաստատված N 6 հավելվածի.»։ 

3. Միաժամանակ առաջարկում ենք նախագծի համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին։

	Ընդունվել է, կատարվել են համապատասխան փոփոխություններ:


	

	11. ՀՀ արդարադատության նախարարություն

	20.04.2022թ.

	
	N27.2/17138-2022

	                           «Հայաստանի Հանրապետության կառավարության 2015 թվականի մարտի 19-ի N   596-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

      1.«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ նախաբանում հղում է տրված «Քաղաքաշինության մասին» օրենքի 10-րդ հոդվածի 1–ին մասի բ) կետին, համաձայն որի՝ կառավարությունը քաղաքաշինության բնագավառում սահմանում է քաղաքաշինական փաստաթղթերի մշակման և հաստատման կարգերը, մինչդեռ Նախագծով առաջարկվում է Հայաստանի Հանրապետության կառավարության 2015 թվականի մարտի 19-ի N 596-Ն որոշման /այսուհետ՝ Որոշում/ մեջ        լրացում կատարել, որը վերաբերում է  քաղաքաշինական գործունեության իրականացման թույլտվությունները տեղական ինքնակառավարման մարմնի կողմից Հայաստանի Հանրապետության կադաստրի կոմիտե բացառապես էլեկտրոնային եղանակով ներկայացնելուն, մասնավորապես՝ Որոշման Հավելված 6-ի 1-ին կետը «N 1 հավելվածով» բառերից առաջ լրացնել «Էլեկտրոնային համակարգով թողարկված» բառերով: Այս առումով հարկ է նկատի ունենալ, որ հիշյալ լրացման իրավական հիմքը հանդիսանում է ոչ թե «Քաղաքաշինության մասին» օրենքի 10-րդ հոդվածի 1–ին մասի բ) կետը, այլ՝ «Գույքի նկատմամբ իրավունքների պետական գրանցման մասին» օրենքի 37.1. հոդվածի 1–ին մասը, որում ամրագրված է. «ճարտարապետահատակագծային առաջադրանքը, շինարարության թույլտվությունները, շինության նախագծերը, շինարարության ավարտի ակտերը և շինության շահագործման թույլտվությունները տեղական ինքնակառավարման մարմինների կողմից Կադաստրի կոմիտե ներկայացվում են էլեկտրոնային եղանակով: Էլեկտրոնային եղանակով ներկայացման կարգը սահմանում է Կառավարությունը:»: 
   Ելնելով վերոգրյալից՝ Նախագծի նախաբանն անհրաժեշտ է վերանայել՝ հստակ և որոշակի նշելով այն ուղղակի լիազորող նորմը՝ որի հիման վրա և որի իրականացումն ապահովելու նպատակով ՀՀ կառավարությունը լիազորվում է լրացում կատարել Հայաստանի Հանրապետության կառավարության 2015 թվականի մարտի 19-ի N   596-Ն որոշման մեջ: Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի հետևյալ պահանջից՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

       Այս առումով հարկ  է նկատի ունենալ նաև ՀՀ Սահմանադրության 6-րդ հոդվածի    2-րդ մասի կարգավորումը, որի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին»:
       Վերոնշյալ իրավակարգավորումների համատեքստում անհրաժեշտ է վերանայել նաև Հայաստանի Հանրապետության կառավարության 2015 թվականի մարտի 19-ի N 596-Ն որոշման նախաբանը,  մասնավորապես՝ նկատի ունենալ, որ դրանում հղում է կատարված «Քաղաքաշինության մասին» օրենքի 10-րդ, 17-րդ, 23-րդ, 24-րդ, 25-րդ ու  26-րդ հոդվածներին, որոնցով կարգավորվում են՝ քաղաքաշինության բնագավառում կառավարության իրավասության, քաղաքաշինական փաստաթղթերի, շինարարության թույլտվության, քանդման թույլտվության, շինարարության ավարտական ակտի և շահագործման թույլտվության, քաղաքաշինական գործունեության վերահսկողության վերաբերյալ հարաբերությունները, որոնցում սակայն բացակայում է այն իրավական հիմքը, որով կառավարությանը լիազորություն է վերապահվել ընդունելու Հայաստանի Հանրապետության կառավարության 2015 թվականի մարտի 19-ի N 596-Ն որոշումը:
         2. Նախագծի 1-ին կետում անհրաժեշտ է հստակեցնել «Էլեկտրոնային                      համակարգով թողարկված» ձևակերպման բովանդակությունը՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի պահանջները:

        Նույն կետում անհրաժեշտ է ճիշտ նշել հղում կատարած իրավական ակտի անվանումը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները, համաձայն որոնց՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: 
        3.  Նախագծի 2-րդ կետի համաձայն՝  որոշումն ուժի մեջ է մտնելու 2024 թվականի դեկտեմբերի 30-ից։ Այս առումով պարզաբանման կարիք ունի որոշման ուժի մեջ մտնելու ժամկետին վերաբերող կարգավորումը՝ նկատի ունենալով, որ Նախագծի հիմնավորման մեջ բացակայում են համապատասխան պարզաբանումները:

          4. Նախագծով առաջարկվող կարգավորումը պարզաբանման կարիք ունի այն առումով, որ լրացման արդյունքում ստացվում է, որ N 1 հավելվածով նախատեսվող  կառուցապատման նպատակով թույլտվությունների և այլ փաստաթղթերի տրամադրման գործընթացը իրականացվելու է էլեկտրոնային համակարգի թողարկմամբ, ինչի մասին սակայն N 1 հավելվածում համապատասխան դրույթներ նախատեսված չեն: Պարզաբանման կարիք ունի նաև, թե առաջարկվող կարգավորումը ինչ խնդիր է լուծելու՝ նկատի ունենալով, որ ձևակերպված դրույթներով միանշանակ չի ընկալվում, թե ինչ նպատակի է միտված Նախագծով առաջարկվող լրացումը, քանի որ Որոշման Հավելված 6-ով արդեն իսկ նախատեսված է, որ ճարտարապետահատակագծային առաջադրանքը, շինարարության թույլտվությունները, ճարտարապետաշինարարական նախագծերը, շինարարության ավարտի ակտերը և շահագործման թույլտվությունները տեղական ինքնակառավարման մարմինների կողմից Հայաստանի Հանրապետության կադաստրի կոմիտե էլեկտրոնային եղանակով են ներկայացվում: Բացի այդ, հիշյալ լրացմամբ առաջանում է նաև անհամապատասխանություն Որոշման այլ դրույթների հետ, որոնք չեն նախատեսում կարգավորում էլեկտրոնային համակարգով թողարկման վերաբերյալ: Այս առումով Նախագիծը վերանայման և հստակեցման կարիք ունի՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ  մասի պահանջը:
        5. Վերոնշյալ նկատառումների համատեքստում՝ Նախագծի հիմնավորման դրույթները նույնպես վերանայման կարիք ունեն, քանի որ պահպանված չէ «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջը, մասնավորապես՝ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները, որոնք սակայն ներկայացված հիմնավորմամբ բավարար չափով պարզաբանված չեն:

       Ամփոփելով վերոգրյալը՝ ներկայացված նախագծով առաջարկվող կարգավորումները լրացուցիչ հիմնավորման և պարզաբանման կարիք ունեն:


	1.Ընդունվել է մասնակի, կատարվել է համապատասխան փոփոխություն: Ինչ վերաբերում է 596-Ն որոշման նախաբանի լիազորող նորմերին, ապա դա չի վերաբերում սույն որոշման նախագծին և դրա վերաբերյալ ՀՀ քաղաքաշինության կոմիտեն 2022 թվականի մարտի 28-ի N01/18/2960-2022 գրությամբ ՀՀ արդարադատության նախարարություն պետական իրավական փորձաքննության է ներկայացրել««Քաղաքաշինության մասին» օրենքում լրացումներ և փոփոխություններ կատարելու մասին» ՀՀ օրենքի նախագիծը:
2. Ընդունվել է, կատարվել է համապատասխան փոփոխություն:

3. Ընդունվել է, հիմնավորման մեջ կատարվել են համապատասխան լրացումներ:

4. Ընդունվել է, հիմնավորման մեջ կատարվել են համապատասխան լրացումներ:

5. Ընդունվել է, հիմնավորման մեջ կատարվել են լրացումներ:


	

	12. Հանրային քննարկում՝ e-draft.am կայքում

	

	
	

	Նախագիծը հանրային քննարկման փուլ է անցել իրավական ակտերի նախագծերի հրապարակման միասնական e-draft կայքում և www.minurban.am կայքէջում:  Նախագծի վերաբերյալ առաջարկներ չեն ստացվել:  
	
	


